РЕСПУБЛИКАНСКИЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОЙ (ЛУГОВОЙ) ЛИТЕРАТУРЕ

2017-18 УЧ. ГОДА

10 КЛАСС

1. Марий Эл Республикын калык писательже-влакым шарнен возыза (10 балл).
2. Пуымо ужаш-влакым могай произведений гыч налмым палемдыза. Авторжым возыза (4 балл).
Тораштырак гармонь йӱк шергылте. Омыдымо гармонист Начуклан моткоч лишыл, чоным пудыратыше семым йоҥгалтара. «Авамын семже!» – ӱдырын чонжылан йӧсын чучо, шӱргыж мучко шинчавӱд йоген волен кайыш.

Мый кӱсенем гыч авамын шӱгарже ӱмбач налме, ош шовычеш вӱдылалме ик кормыж рокым памятник-обелиск воктек пыштышым. Тек авам ден ачамын пырля улмышт гай лийже, тек марий мланде ден Украин мланде курымешлан родо лийышт.

3. Муро-влак могай произведений гыч улыт? Кӧ мура? Авторжо кӧ? (9 балл).
Изи корнет воктен каяльым,

Изи куэрлаш шуылдальым;

Изи куэн йымалныже

Изи тулым пыштальым,

Изи тулын йӱлымешкыже,

Снеге погаш каяльым,

Снеге поген толмекемже,

Снеге мелнам ыштальым,

Снеге мелна кӱмешкыже,

Чынчыли погаш каяльым.

Чынчыли погаш йӧсӧ огыл,

Тулыкеш кодаш пеш йӧсӧ...

Сӱрем йӱдшат моткоч кӱчык,

Эр ӱжара касым алмашта.

Лач тыгаяк ӱдыр курым,

Шижын от шу, эртал кая.

Ой, шем чодырам, кумда олыкем,

Молан шӱлыкын койыда?

Шӱдыр-влакше, ваш чӱчкен,

Мом тынаре ойледа?

Ой, шижам, колам йӱкдам,

Ойган шӱмем вӱчкеда.

Поро пӱртӱс, шочынава,

Пӱрымаш мыланем ойгым сӧра.

Юҥго воктен вӱдвакшыже

Мо пеш талын йоҥышта?

Юҥго воктен вӱдвакшыже

Мо пеш талын йоҥышта?

Мемнан шинчавӱдна миен шуын дыр,

Садлан пеш талын йоҥышта.

Мемнан шинчавӱдна миен шуын дыр,

Садлан пеш талын йоҥышта.

4. Нине ой-влакым могай литературный герой каласен? Могай произведенийыште? (6 балл).
- Могай сылне муро… Кеч мутшым нал, кеч семжым нал – яндар шӧртньӧ. А ме, марий-влак, шкенан мурынам аклен огына мошто. Ме, марий интеллигент-влак, марий мурым мураш вожылына. Эх, йомшо турня-влак!

- Курым-курым мучко азырен тӧра-влак ажыше шучко янлыкла поктыльыч мемнам. Меже вольык кӱтӱ семын пычкемыш чодыраште, куп лоҥгаште тыныс илышым кычалына!.. Поро пошкудем, эргым, ӱдырем-влак, вий-куатдам чумырыза иктыш!.. Юл велысе моло калык семын налза кидыш пычал-ӱзгарым, писе умдым! Тыге гына ме ончыкылык тукымлан шке айдеме тӱснам арален кодена!

- Шочмо ялыш толынам, шочмо суртыш.

Сурт олмеш йыр пошен кӱкшӧ нуж.

Ала мыйым иктат огеш пурто?

Ала мыйым иктат ынеж уж?

Кугызай-шамычат илат тыште.

Пурышаш, ала нуно ашнат…

5. С. Г. Чавайнын «Элнет» романысе геройжо-влакын фамилийышт пелен лӱм ден ачалӱмыштым чын палемдыза (6 балл).
Ветканов …

Зверева …

Иванов …

6. В. Колумбын творчествыжым кӧ тыге аклен? (5 балл).
«Сото тулгайык гай йӱлен волгалтын, шке йырже шонымаш сескемым шыжыктен, марий поэзий кавашке нӧлталте да куатле метеорла мемнан ончыч виян эртыш».

7. «Акпатыр» драме почеш опер либреттым кӧ возен? (3 балл).
8. Повестьлан определенийым пуыза, пример дене пеҥгыдемдыза (4 балл).
9. С. Чавайнын «Элнет» романыштыже Григорий Петрович могай вальсым шокташ йӧратен? (5 балл).
10. «Тура курык имньын койышыжым терга» темылан шонкалымашан изирак сочиненийым возыза (10 балл).
